
11- Дәріс: Педaгогикaлық іс-әрекеттегі көшбасшылық сaпaлaрдың  жiктелуi.
Сапа және лидерлік сапалар теориясы.	  Философияда сандық өзгерістен сапалық өзгеріске өту – табиғаттың, қоғамның дамуының маңызды заңдылықтарының бірі, диалектикалық тәсілдердің құраушы сипаттарының бірі. Ескі сападан жаңаға өту бірте-бірте көшу жолымен жүзеге асса, ескі сапаның элементтерінің бірте-бірте сатылай жоғалып, жаңа сапаның элементтерінің жинақталуы жолымен іске асырылады. Заттың, құбылыстың немесе үдерістің өзгерістеріне сәйкес түбегейлі трансформацияны көрсететін әрбір заттың, құбылыстың немесе үдерістің айқындылығы сапа деп аталады.
Сапа – құзіреттіліктің аса жоғары деңгейі ғана емес, сонымен бірге әлеуметтік әдепке бағытталған, сапаның талаптарына сәйкес келетін, эстетикалық құндылықтардан шығатын талпыныс пен қайраттылық. Өте ұзақ өміршеңді сипаттамалар тұрғысынан оқушылардың белсенділік сапасы дара тұлғаның құлығында әртүрлі жағдайларда көрінеді. Сапа адамды жоғары не төмен дәрежеде сипаттайды. Кәсіби қызметтің үдерісіне кіргізілген оқуышылардың сапалары оның тиімді орындалуына, яғни өнімділігіне, сапасына, сенімділігіне әсер етеді.
       Бүгінгі таңдағы ғылыми әдебиеттерде жеке тұлға сапасының үш қыры қарастырылған: зияткерлік-адамгершілікті (рухани); тәжірибелік әрекеттерді анықтайтын мінез-құлықтық; эмоционалды-бағалаушылық (әлемге және өзіне деген қарым- қатынасы). Осыдан тұлғаның сапасы нақтыланады – мінез-құлықтық  уәждемелері мен  тәсілдерінің синтезі (жинағы), таным мен мінез-құлықтың бірлігі. Таным өзінде зияткерлік сапаларды қамтиды, ал мінез-құлық – адамгершілікті, олардың байланысы эмоционалдық-жігерлілік сапаларымен анықталады.
      Сапалы білім алған мамандардың тек кәсіби сапаларын ғана емес тұлғалық сапаларын да қамтамасыздандыру бәсекеге қабілеттілікке алып келетіндігін айтады. Сондықтан білімнің сапасы –көп аспектілі құбылыс, олай болса осы саладағы аспектілер сапа туралы емес сапалар туралы айтқанды дұрыс көреді. Философиялық көқарастар тұрғысынан жарық көрген еңбектерге талдаулар білімінің сапасын мынандай құрылымдардан тұрады:
· адамның сапасы
· мазмұнның сапасы
· білім беру технологияларының сапасы
Бұл жоғарыда көрсетілгендердің әрқайсысы күрделі құрылымдарды қамтиды. Адамың сапасы – күрделі категория. Шартты түрде адамның сапасын бір-бірімен байланысты мынандай құрылымдарды қарастыруға болады: адамның әлеуметтік-жүйелілік сапасы. Мұнда маман өзі өмір сүретін ортасымен қоғамда азаматтық позициясы мен патриоттық көзқарастары арқылы ерекшеленеді және сол әрекеттері арқылы қаншалықты сапалы даярланғандығын маман тұрғысынан байқатады; құндылық бағдары байқалатын адамның құндылық-дүниетанымдық сапасы, дүниетанымның типтері мен оның тұтастығы т.б. Бұл маманның өмірлік позициясы мен құндылық бағдары негізіндегі әрекеті мен мінез-құлқының сипатында көрініс береді; адамның рухани-адамгершілік сапасы, ол құндылық-дүниетанымдық сапасымен байланысты болып, адамның яғни тұлғасының рухани-адамгершіліктік жүйесі арқылы мінез-құлқынан көрінеді;

